
მუხლი 1. ზოგადი დებულებები 

 

1. წინამდებარე წესი ადგენს პროფესიული საგანმანათლებლო პროგრამის სტუდენტის მიერ მიღწეული სწავლის 

შედეგების დადასტურების, შეფასების ინსტრუმენტის შემუშავების, ვალიდაციის, შეფასებასთან 

დაკავშირებული მონაცემების/ინფორმაციისა და მტკიცებულებების აღრიცხვისა და შენახვის, შეფასების 

შედეგების გამოყენების, ასევე კვალიფიკაციის მინიჭების წესებს. 

2. პროფესიულ სტუდენტთა შეფასების მარეგულირებელი წესი შემუშავებულია „პროფესიული განათლების 

შესახებ“ საქართველოს კანონის, 2022 წლის 9 აგვისტოს საქართველოს მთავრობის დადგენილება N416-ის 

პროფესიული საგანმანათლებლო პროგრამის/მოკლე ციკლის საგანმანათლებლო პროგრამის/პროფესიული 

მომზადების პროგრამის/პროფესიული გადამზადების პროგრამის სამუშაოზე დაფუძნებული სწავლების 

ფორმით განხორციელების წესისა და პირობების დამტკიცების შესახებ, „საგანმანათლებლო დაწესებულებების 

ავტორიზაციის დებულებისა და საფასურის დამტკიცების შესახებ“ საქართველოს განათლების და მეცნიერების 

მინისტრის 2010 წლის პირველი ოქტომბრის №99/ნ ბრძანებით განსაზღვრული პროფესიული 

საგანმანათლებლო დაწესებულების ავტორიზაციის სტანდარტების, მოქმედი კანონმდებლობის, განათლების 

სფეროს ექსპერტთა რეკომენდაციების და დაწესებულების წესდების საფუძველზე.  

 

მუხლი 2. შეფასების სისტემა  

 

1. პროფესიული სტუდენტის შეფასება, მის მიერ, პროფესიული საგანმანათლებლო პროგრამით განსაზღვრული 

სწავლის შედეგების/კომპეტენციების ფლობის დადასტურების პროცესია. 

2. შეფასების მიზნებია: 

ა) შესაფასებელი პირის ძლიერი და სუსტი მხარეების განსაზღვრა; 

ბ) უკუკავშირის მეშვეობით შესაფასებელი პირისთვის შემდგომი სწავლის დაგეგმვის ხელშეწყობა; 

გ) ინდივიდუალური მიღწევების შეფასება; 

დ) კვალიფიკაციის მინიჭება; 

ე) დამსაქმებლებისთვის ინფორმაციის მიწოდება; 

ვ) არაფორმალური განათლების აღიარება. 

3. კომპეტენციებზე დაფუძნებული შეფასება არის სწავლის შედეგების მიღწევის შეფასების მიდგომა, როცა 

შეფასების პროცესი მთლიანად ორიენტირებულია სწავლის შედეგების მიღწევის დადასტურებაზე. პროფესიული 

საგანმანათლებლო პროგრამის მიზნებისთვის გამოყენებული შეფასების სისტემა უნდა იყოს: 

ა) ვალიდური; 

ბ) სანდო; 

გ) გამჭვირვალე; 

დ) სამართლიანი; 

ე) ობიექტური 

4. სწავლის შედეგების მისაღწევად გამოიყენება პროფესიული სტუდენტის ცოდნის შეფასების სხვადასხვა 

მიმართულება.  

5. შეფასების მიმართულებები მოცემულია თითოეულ მოდულში. მოდულით განსაზღვრული შეფასების 

მიმართულება შეიძლება იყოს: 

ა) გამოკითხვა - გამოიყენება ძირითადად  აკადემიური უნარების შესაფასებლად, მაშინ, როდესაც საჭიროა 

სტუდენტის ცოდნის, აღქმისა და გაგების, ნასწავლის გამოყენების (ტრანსფერის), მსჯელობის, ანალიზის, 

დაგეგმვისა და შეფასების უნარების განსაზღვრა. შესაძლებელია ინტეგრირდეს პრაქტიკული დავალების 

შეფასებაში. თეორიული ცოდნის გამოსავლენად შეიძლება გამოყენებული იყოს: 

ა) ტესტი 

ბ) ზეპირი შეკითხვები 

გ) ესსე 

დ) წერითი დავალება 

ე) როლური თამაში და სხვ. 

ბ) პრაქტიკული დავალება - სწავლის შედეგის მიღწევის დასადასტურებლად შესაფასებელი პირი ქმნის 

მტკიცებულებას. მტკიცებულება შეიძლება წარმოდგენილი იყოს პროდუქტის სახით.  სტუდენტის ან სტუდენტთა 

ჯგუფის მიერ შექმნილი მაკეტი, დეტალი ან სტუდენტის შრომით დამზადებული სხვა სახის ნამუშევარი, ასევე 

პროექტის შექმნა, მიღებული გადაწყვეტილება  და ა.შ. პროდუქტის/შედეგის შეფასების ნაწილი შეიძლება 

მასწავლებელს შეუძლია გამოიყენოს ზეპირი შეკითხვები, ნამუშევრის ავთენტურობაში დასარწმუნებლად. 

შეფასების ინსტრუმენტი, შესაბამისად, იქნება პრაქტიკული დავალება. 

გ) პრაქტიკული დავალება დაკვირვებით - პროფესიული მასწავლებელი აკვირდება სტუდენტის მუშაობას 

ამოცანის შესრულების პროცესში. დაკვირვება ხორციელდება სამუშაო ადგილზე ან სამუშაო პირობებში. პროცესზე 

დაკვირვებისათვის რელევანტურია პრაქტიკული დავალება, სიმულაცია და სხვა, რაც სტუდენტის მიერ გარკვეული 

სამუშაოს შესრულებას ითვალისწინებს. პროცესზე დაკვირვების ნაწილი შეიძლება იყოს ზეპირი შეკითხვები, რათა 

დავრწმუნდეთ, რომ სტუდენტი ამ მოქმედებებს გაცნობიერებულად აკეთებს.  

6. მოდულის შესაბამისი კრედიტის მისაღებად დადებითად უნდა შეფასდეს მოდულით მისაღწევი ყველა სწავლის 

შედეგი.  

7. სწავლის შედეგი მიღწეულად ითვლება, თუ სტუდენტი დადებითად შეფასდა შეფასების ყველა კრიტერიუმის 

მიხედვით.  

8. შესაძლებელია ერთი ან რამდენიმე მოდულის რამდენიმე სწავლის შედეგის მიღწევის შეფასების ერთდროულად 

ორგანიზება.  

9. თუ პროგრამის შემუშავების საფუძველი ადგენს სტუდენტის შეფასების ამ წესის მოთხოვნებისაგან განსხვავებულ 

ან დამატებით პირობებს, გამოიყენება შესაბამისი პროგრამით განსაზღვრული დებულებები. 

10. სამუშაოზე დაფუძნებული სწავლებისას გამოიყენება განმავითარებელი და განმსაზღვრელი შეფასება.  

11. განმავითარებელი შეფასება სწავლის პროცესის განუყოფელი ნაწილია, რომელსაც ახორციელებს 

პროფესიული მასწავლებელი. განმავითარებელი შეფასება ადგენს სტუდენტის განვითარების დინამიკას, 

მიმართულია სწავლის ხარისხის გაუმჯობესებაზე და გამოიყენება სტუდენტის მხარდაჭერის მიზნებისათვის. 

12. განმავითარებელი შეფასება მოდულის განმახორციელებელი პირის გადაწყვეტილებით შესაძლოა 

განხორციელდეს როგორც ქულების, ასევე ჩათვლის პრინციპების გამოყენებით. ასევე,  განმავითარებელი 

შეფასებისას გამოიყენება ისეთი მეთოდები, როგორიცაა: რჩევა-დარიგება, სიტყვიერი კომენტარი, დაკვირვების 

ფურცელი და სხვა. განმავითარებელი შეფასების შედეგებს გავლენა არ აქვს საბოლოო შეფასებაზე და არ შეიტანება 

დიპლომის დანართში.  

13. განმსაზღვრელი შეფასება არის მოდულით გათვალისწინებული სწავლის შედეგის/შედეგების შეფასება, 

მოდულით განსაზღვრული კრიტერიუმების შესაბამისად, რომლის შედეგები შეიტანება დიპლომის დანართში. 

განმსაზღვრელი შეფასება ადგენს სტუდენტის მიღწევას მოდულის სწავლის შედეგებთან მიმართებაში. 

14. განმსაზღვრელი შეფასება ითვალისწინებს არადიფერენცირებულ შეფასებას და უშვებს შემდეგი ორი ტიპის 

შეფასებას: 

        ა) სწავლის შედეგი დადასტურდა 

        ბ) სწავლის შედეგი ვერ დადასტურდა 

15. შეფასების სისტემის გამჭვირვალობის უზრუნველსაყოფად, მოდულის განმახორციელებელი პირი ვალდებულია 

განმავითარებელი და განმსაზღვრელი შეფასების შესახებ (დადასტურების პირობები, მოთხოვნები, ასევე 

შეფასების შესახებ სხვა საჭირო ინფორმაცია) წინასწარ მიაწოდოს ინფორმაცია სტუდენტებს.  

16. პროფესიული განათლების მასწავლებელი, განმსაზღვრელ შეფასებამდე 1 კვირით ადრე პროფესიული 

სტუდენტებს აცნობებს დეტალურ ინფორმაციას შეფასების პროცედურისა და ინსტრუმენტის შესახებ. 

17. შეფასების ეტაპებია: 

ა)  შესაფასებელი სწავლის  შედეგების განსაზღვრა; 

ბ)  სწავლის შედეგებისათვის შესრულების კრიტერიუმების განსაზღვრა; 

გ)  შეფასების ინსტრუმენტის შექმნა; 

დ) შეფასების ინსტრუმენტის შემოწმება (ვალიდაცია); 

ე)  შეფასების განხორციელება; 

ვ) შეფასების შედეგების გაფორმება და მტკიცებულებათა შენახვა. 

18. თუ კონკრეტული მოდული წარმოადგენს სხვა მოდულის წინაპირობას, პროფესიულ სტუდენტს მხოლოდ 

აღნიშნული მოდულის ჩაბარების შემთხვევაში ეძლევა სხვა მოდულზე დასწრების შესაძლებლობა. 

19. შეზღუდული შესაძლებლობისა და სპეციალური საგანმანათლებლო საჭიროების მქონე პირთა პროფესიულ 

საგანმანათლებლო პროგრამაში ჩართულობის მიზნით, ასეთი პირები პროგრამაზე დაიშვებიან მოდულის 

წინაპირობის/წინაპირობების დაძლევის გარეშე.  

20. სწავლის შედეგების შეფასება შესაძლებელია განხორციელდეს როგორც ყოველი სწავლის შედეგის ბოლოს 

ასევე, შესაძლებელია რამდენიმე სწავლის შედეგის ერთდროულად შეფასება. 

21. დუალური პროგრამის შემთხვევაში, კოლეჯსა და საწარმოს შორის დადებული ხელშეკრულების 

ფარგლებში,  პროფესიული სტუდენტი მუშაობს საწარმოში, აწარმოებს პროფესიული სტუდენტის ჩანაწერების 

ჟურნალს,  რომელსაც ამოწმებს ინსტრუქტორი და მიღწევის შემთხვევაში, უდასტურებს სწავლის შედეგებს, რასაც 

სტუდენტი ადასტურებს შუალედური/საკვალიფიკაციო გამოცდის დროს, რომელიც ტარდება კოლეჯის დირექტორის 

ბრძანებით დამტკოცებული შესაბამისი წესების მიხედვით. 

22. პროფესიულ სტუდენტს ინფორმაცია შეფასების თაობაზე მიეწოდება შეფასებამდე არანაკლებ სამი სამუშაო 

დღით ადრე 

მუხლი 3. შეფასების ინსტრუმენტის შემუშავება  

 

1. შეფასების ინსტრუმენტს ქმნის მოდულის განმახორციელებელი პირ(ებ)ი, რომლისთვისაც იყენებს კონკრეტულ 

მოდულს. 

2. მოდულის განმახორციელებელი პირი უფლებამოსილია შეფასების ინსტრუმენტების შემუშავების პროცესში 

ჩართოს დარგის სხვა სპეციალისტი. 

3. შეფასების ინსტრუმენტით განსაზღვრულია შესაფასებელი სწავლის შედეგი/შედეგები. 

4. სავალდებულოა, რომ შეფასების ინსტრუმენტი შეესაბამებოდეს მოდულით განსაზღვრულ სწავლის შედეგის 

შეფასების მიმართულებას (გამოკითხვა, პრაქტიკული დავალება ან პრაქტიკული დავალება დაკვირვებით). 

5. შეფასების ინსტრუმენტი ნათლად უნდა მოიცავდეს ინფორმაციას დავალების შესახებ. შესაფასებელი პირისათვის 

გასაგები უნდა იყოს თუ რა სახის უნარებისა და საქმიანობის შესრულებას ელიან მისგან.  

6. შეფასების ინსტრუმენტის ფორმა დამტკიცებულია ამ წესის დანართი #1-ის შესაბამისად. 

7. შეფასების ინსტრუმენტში სავალდებულოა მიეთითოს შემდეგი ინფორმაცია:  

ა) პროფესიული საგანმანათლებლო პროგრამის სახელწოდება/საფეხური/კოდი;  

ბ) მოდულის/მოდულების სახელწოდება და სარეგისტრაციო ნომერი/ ნომრები  

გ) შეფასების მეთოდი 

დ) შეფასების ხანგრძლივობა შეფასების მიმართულების მიხედვით;  

ე) შეფასების ინსტრუმენტის ავტორი  

ვ) სწავლის შედეგი და შესრულების კრიტერიუმები 

ზ) შეფასების მიმართულება;  

თ) შეფასების მტკიცებულება;  

ი) შეფასების გარემო;  

კ) შეფასებისათვის საჭირო რესურსი;  

ლ) შეფასების ინსტრუქცია;  

მ) სწავლის შედეგის დადასტურების პირობები;  

ნ)  განმეორებითი/დამატებითი შეფასების პირობები 

ო) შეფასების შედეგების გასაჩივრების პირობები;  

პ) ხარვეზების დასაშვები ნორმა/შესრულების მინიმალური ხარისხი  

ჟ) ინფორმაცია შეფასების ინსტრუმენტის ვალიდაციის პროცესის გავლის თაობაზე და ვალიდაციის თარიღი  

მუხლი 4. შეფასების ინსტრუმენტის ვალიდაცია 

 

1. შეფასების ინსტრუმენტის ვალიდაცია ხორციელდება სასწავლო პროცესებისა და სასწავლო/საწარმოო 

პრაქტიკის  მენეჯერის (შემდგომში - სასწავლო პროცესის მენეჯერი) მიერ, შესაბამისი დარგის სპეციალისტის 

ჩართულობით. 

2. ვალიდაცია გულისხმობს შეფასების ინსტრუმენტის ფორმალური და შინაარსობრივი შესაბამისობის 

დადასტურებას.  

3. ვალიდაციის მიზნით, შემუშავებულ შეფასების ინსტრუმენტს პროფესიული მასწავლებელი შეფასების 

ჩატარებამდე არაუგვიანეს 1 კვირით ადრე, წარუდგენს სასწავლო პროცესის მენეჯერს 

მატერიალური/ელექტრონული სახით. 

4. პროფესიული განათლების მასწავლებლის მიერ შექმნილ შეფასების ინსტრუმენტის (ტექნიკურ ნაწილში) 

ვალიდაციას ახორციელებს სასწავლო პროცესის მენეჯერი, რომელიც უფლებამოსილია, შინაარსობრივი 

ნაწილის შემოწმების მიზნით, ამ პროცესში ჩართოს დარგის სპეციალისტი, ინტერესთა კონფლიქტის 

გათვალისწინებით. 

5. დაუშვებელია, შინაარსობრივი ვალიდაციის პროცესში ვალიდატორი იყოს პირი, რომელიც მონაწილეობდა ამ 

ინსტრუმენტის შემუშავების პროცესში. 

6. ვალიდაციის პროცესში დგინდება: 

ა) შეფასების ინსტრუმენტის შესაბამისობა შეფასების მიმართულებასთან;  

ბ) შეფასების ინსტრუმენტის რელევანტურობას იმ სწავლის შედეგის დადასტურებისათვის, რომელიც ფასდება. 

ასევე იმას, რომ შეფასების გამოყენებული ინსტრუმენტი იძლევა სწავლის შედეგის შეფასების შესაძლებლობას 

ყველა კრიტერიუმის მიხედვით.  

გ) შეფასების სისტემის სამართლიანობა, ანუ ინსტრუმენტით გათვალისწინებული პროცესი მისცემს თუ არა 

საშუალებას პროფესიულ სტუდენტს, დაადასტუროს მიღწეული სწავლის შედეგები (მათ შორის შეფასების დრო, 

შეფასების გარემო, გამოყენებული მასალები, აღჭურვილობა და სხვა პირობები).  

დ) შეფასების სისტემის გამჭვირვალეობა, ანუ რამდენად ცალსახად და გასაგებადაა ჩამოყალიბებული სწავლის 

შედეგის მიღწევის დადასტურების პირობები, მოთხოვნები, ასევე შეფასების შესახებ სხვა საჭირო ინფორმაცია. 

7. ვალიდატორები შეფასების ინსტრუმენტის ვალიდურობას ამოწმებენ ამ წესის დანართი #2-ის შესაბამისად 

დამტკიცებული ვალიდაციის კრიტერიუმების შესაბამისად. 

8. შეფასების ინსტრუმენტი ვალიდურია, თუ იგი აკმაყოფილებს ვალიდაციის ყველა კრიტერიუმს (ფორმალური და 

შინაარსობრივი). 

9. ხარვეზების შემთხვევაში, შეფასების ინსტრუმენტი 2 სამუშაო დღის ვადაში 

რეკომენდაციებით/შენიშვნებით/მითითებებით უბრუნდება პროფესიული განათლების მასწავლებელს, 

რომელიც ვალდებულია ორი სამუშაო დღის ვადაში წარმოადგინოს შესწორებული სახით;  

10. შემოწმებული შეფასების ინსტრუმენტი, ვალიდაციის შემთხვევაში, გამოიყენება პროფესიული სტუდენტების 

შეფასების მიზნებისათვის. 

11. ვალიდური შეფასების ინსტრუმენტზე მოცემულია: 

ა) შეფასების ინსტრუმენტზე ვალიდატორების ვინაობა და მათ მიერ გამოხატული თანხმობა (დასტურდება 

ხელმოწერით) 

ბ) ვალიდაციის თარიღი 

გ) შეფასების ინსტრუმენტის ვალიდაციის კრიტერიუმებთან შესაბამისობის შევსებული ცხრილი 

12. ვალიდაციის პროცესის დასრულების შემდეგ, ვალიდირებული შეფასების ინსტრუმენტები განთავსდება 
ვალიდირებული შეფასების ინსტრუმენტების ბანკში (შემდგომში – „ბანკი“). ბანკი წარმოადგენს 
ვალიდირებული ინსტრუმენტების ცენტრალიზებულ საცავს, რომელიც უზრუნველყოფს მათ 
ხელმისაწვდომობას საგანმანათლებლო პროცესის ფარგლებში.  

13. ვალიდირებული შეფასების ინსტრუმენტების გამოყენება არის ნებაყოფლობითი და დამოკიდებულია 
საგანმანათლებლო პროგრამის საჭიროებებზე.  

14. ბანკში არსებული ინსტრუმენტების გამოყენების შემთხვევაში, მათი განმეორებითი ვალიდაცია არ არის 
სავალდებულო, გარდა იმ შემთხვევისა, როდესაც ხდება ინსტრუმენტის შინაარსობრივი, სტრუქტურული ან 
შეფასების კრიტერიუმების ცვლილება. ახალი ან მოდიფიცირებული შეფასების ინსტრუმენტები ექვემდებარება 
ვალიდაციის სრულ პროცესს. 

15. ვალიდირებული შეფასების ინსტრუმენტების ბანკის ადმინისტრირებას ახორციელებს სასწავლო პროცესის 
მენეჯერი, რომელიც უზრუნველყოფს ინსტრუმენტების შენახვას, განახლებას და ხელმისაწვდომობას.  

 
მუხლი 5. პროფესიული საგანმანათლებლო პროგრამის ფარგლებში, რომელშიც ინტეგრირებულია ზოგადი 

განათლების საშუალო საფეხურის სწავლის შედეგები, პროფესიული სტუდენტის მიერ მიღწეული ზოგადი 

განათლების საშუალო საფეხურის სწავლის შედეგების დადასტურების წესი 

 

1. ინტეგრირებული ზოგადი მოდულებით განსაზღვრული სწავლის შედეგების შეფასების სისტემა უნდა იყოს: 

ა) ვალიდური; ბ) სანდო; გ) გამჭვირვალე; დ) სამართლიანი; ე) ობიექტური. 

2. კოლეჯი უზრუნველყოფს თითოეული ინტეგრირებული ზოგადი მოდულის ფარგლებში 

პროფესიული სტუდენტის პროგრესის შეფასებას. 

3. შეფასება  არის განმსაზღვრელი და განმავითარებელი. ამასთან, ინტეგრირებული ზოგადი მოდულების 

ფარგლებში გამოიყენება არადიფერენცირებული განმსაზღვრელი შეფასება. 

4. დიფერენცირებული განმსაზღვრელი შეფასების მიზნებისათვის პროფესიულ სტუდენტთა აკადემიური 

მიღწევების შეფასების კონვერტაცია შესაძლებელია ამავე მუხლის  მე-7-მე-9 პუნქტების შესაბამისად. 

5. განმსაზღვრელი შეფასება ადგენს პროფესიული სტუდენტის მიღწევას ინტეგრირებული ზოგადი მოდულის 

სწავლის შედეგებთან მიმართებაში. 

6. განმავითარებელი შეფასება ადგენს პროფესიული სტუდენტის განვითარების დინამიკას, მიმართულია 

სწავლის ხარისხის გაუმჯობესებაზე და გამოიყენება პროფესიული სტუდენტის მხარდაჭერის 

მიზნებისათვის. 

7. პროფესიული სტუდენტი ფასდება შეფასების ტაქსონომიის გამოყენებით თითოეული თემის კონტექსტში 

და სწავლის შედეგებთან მიმართებაში. 

8. ინტეგრირებული ზოგადი მოდულების სწავლის შედეგების დიფერენცირებული განმსაზღვრელი შეფასების 

მიზნებისათვის პროფესიულ სტუდენტთა აკადემიური მიღწევების შეფასების კონვერტაცია პროფესიული 

განათლების მასწავლებლის მიერ ხდება მოდულის დასრულებისთანავე, მუხლის  დანართით (დანართი #3) 

გათვალისწინებული ათქულიანი სისტემით ოთხი დონის მიხედვით. 

9. ინტეგრირებული ზოგადი მოდულების სწავლის შედეგების დიფერენცირებული განმსაზღვრელი შეფასების 

მიზნებისათვის გამოიყენება დიფერენცირებული განმსაზღვრელი შეფასების შემდეგი სახეობები: 

ა) მოდულის ქულა – პროფესიულ სტუდენტთა აკადემიური მიღწევების დიფერენცირებული 

განმსაზღვრელი შეფასება; 

ბ) საფეხურის ქულა – პროგრამაში ინტეგრირებულ ზოგად მოდულებში მიღებული ქულების საშუალო 

არითმეტიკული; საფეხურის ქულა მრგვალდება მეათედის სიზუსტით. 

10. მიმართვის შემთხვევაში კოლეჯი ვალდებულია, მიმართვიდან არაუგვიანეს 30 კალენდარული დღისა, 

ამავე მუხლის მე-7 და მე-8 პუნქტებით დადგენილი წესის შესაბამისად გასცეს პროფესიული სტუდენტის 

ინტეგრირებული ზოგადი მოდულების ფარგლებში აკადემიური მიღწევების ამსახველი 

დიფერენცირებული განმსაზღვრელი შეფასების ცნობა კანონმდებლობით დადგენილი წესით. 

11. ინტეგრირებული ზოგადი მოდულის ფარგლებში პროფესიული სტუდენტი ერთსა და იმავე სწავლის 

შედეგთან მიმართებით რამდენიმე პრაქტიკულ დავალებას ასრულებს. თითოეული თემის ფარგლებში 

სავალდებულოა ყველა სწავლის შედეგზე მუშაობა (პრაქტიკული დავალებების საშუალებით). 

12. შეფასებისას, სავალდებულოა კომპლექსური კონტექსტის მქონე პრაქტიკული დავალების გამოყენება. 

დასაშვებია რამდენიმე სწავლის შედეგის ერთი პრაქტიკული დავალებით შეფასება. 

13. პრაქტიკული დავალების შეფასების რუბრიკა ეფუძნება ინტეგრირებული ზოგადი მოდულის სწავლის 

შედეგების შეფასების ტაქსონომიას. 

14. კოლეჯი  უზრუნველყოფს პორტფოლიოს სრულფასოვნად შევსებისათვის აუცილებელი აქტივობების 

განხორციელებას. 

15. კოლეჯი  უზრუნველყოფს საჭიროების შემთხვევაში სწავლის შედეგის მიღწევის განმეორებითი შეფასების 

ორგანიზებას. 

16. პროფესიული განათლების მასწავლებელი ვალდებულია, პრაქტიკული დავალების შეფასებიდან 2 დღის  

ვადაში, პორტფოლიოში ასახოს პროფესიული სტუდენტის პროგრესის ამსახველი მტკიცებულებები.   

17. პორტფოლიოში პროფესიული სტუდენტის მიღწევების ამსახველი მტკიცებულებები ინახება 

დადასტურების კომისიის ოქმის გაფორმებიდან სამი წლის ვადით, რის შემდეგაც მონაცემები არქივდება 

და ინახება 5 წლის განმავლობაში. 5 წლის გასვლის შემდეგ დაარქივებული მონაცემები ავტომატურად 

იშლება. 

18. პორტფოლიო შეიცავს შემდეგ მონაცემებს: 

ა) პროფესიული სტუდენტის სახელი, გვარი და პირადი ნომერი ან პასპორტის ნომერი (არსებობის 

შემთხვევაში); 

ბ) პროფესიული საგანმანათლებლო პროგრამის სახელწოდება; 

გ) ინტეგრირებული მოდულის სახელწოდება; 

დ) თემის დასახელება; 

ე) პრაქტიკული დავალების შინაარსი და ნომერი; 

ვ) პროფესიული სტუდენტის მიერ პრაქტიკული დავალების შესრულების მტკიცებულება; 

ზ) პროფესიული განათლების მასწავლებლის მიერ განხორციელებული შეფასება და მიცემული 

უკუკავშირი; 

თ) პრაქტიკული დავალების მიცემის, შესრულების და პორტფოლიოში მისი განთავსების თარიღები. 

19. ინტეგრირებული ზოგადი მოდული დაძლეულად ჩაითვლება, თუ ინტეგრირებული ზოგადი მოდულით 

გათვალისწინებული ყველა სწავლის შედეგი მიღწეულია.      

20. სწავლის შედეგი მიღწეულად ითვლება, თუ მასთან დაკავშირებული ყველა პრაქტიკული დავალება 

შეფასებულია პროფესიული განათლების მასწავლებლის მიერ და მათგან მინიმუმ ერთი, ამ წესის 

დანართის შესაბამისად შეფასებულია მიმართებით ან აბსტრაქტულ დონეზე. 

21. პროგრამის ფარგლებში პროფესიული სტუდენტის მიერ მიღწეული ზოგადი განათლების საშუალო 

საფეხურის სწავლის შედეგების დადასტურების წინაპირობაა თითოეული ინტეგრირებული ზოგადი 

მოდულის დაძლევა.  

22. პორტფოლიოში წარმოდგენილი პროფესიული სტუდენტების მიღწევების ამსახველი მტკიცებულებების 

განხილვის და მისი ვერიფიკაციის საფუძველზე, დადასტურების კომისია ადგენს, რამდენად მოხდა 

ინტეგრირებული ზოგადი მოდულებით გათვალისწინებული თითოეული სწავლის შედეგის მიღწევა  და 

იღებს ერთ-ერთ შემდეგ გადაწყვეტილებას: 

ა) პროფესიული სტუდენტის მიერ ზოგადი განათლების საშუალო საფეხურის სწავლის შედეგების 

მიღწევა დასტურდება; 

ბ) პროფესიული სტუდენტის მიერ ზოგადი განათლების საშუალო საფეხურის სწავლის შედეგების 

მიღწევა ვერ დასტურდება. 

23. პროგრამის ფარგლებში ზოგადი განათლების საშუალო საფეხურის სწავლის შედეგების მიღწევა 

დადასტურდება, თუ პორტფოლიოში წარმოდგენილია პროფესიული სტუდენტის მიერ გავლილი ყველა 

ინტეგრირებული ზოგადი მოდულის დაძლევის დამადასტურებელი დოკუმენტაცია. 

24. დადასტურების კომისიის მიერ გაკეთებული არადამაკმაყოფილებელი შეფასების შემთხვევაში, 

პროფესიული სტუდენტი უფლებამოსილია საგანმანათლებლო დაწესებულების მიერ დადგენილი წესით 

გაასაჩივროს მიღებული გადაწყვეტილება. 

25. დადასტურების კომისიის შექმნისა და მისი საქმიანობის წესი განისაზღვრება ამ წესის შესაბამისად: 

ა) ინტეგრირებული პროგრამისთვის კომისია იქმნება პროგრამის განხორციელების ბოლო ეტაპზე. 

ბ) დადასტურების კომისია უნდა შედგებოდეს არანაკლებ 5 წევრისაგან. 

გ) დადასტურების კომისია უფლებამოსილია, მიიღოს გადაწყვეტილება, თუ მას ესწრება წევრთა 

უმრავლესობა. 

დ) დადასტურების კომისიის მიერ გადაწყვეტილება მიიღება  სხდომაზე დამსწრე წევრთა ხმათა 

უმრავლესობით. ხმების თანაბრად გაყოფის შემთხვევაში გადამწყვეტია კომისიის თავმჯდომარის ხმა. 

ე) დადასტურების კომისიის წევრი უფლებამოსილია, მისი განსხვავებული მოსაზრება წერილობით 

დაურთოს ოქმს. 

ვ) კომისიის წევრს, კომისიის მანდატიდან გამომდინარე, უნდა გააჩნდეს აუცილებელი ცოდნა მისი 

ფუნქციების, ინტეგრირებული მოდულების მიზნის, სწავლების და შეფასების სპეციფიკის, ვერიფიკაციის 

პროცესის თაობაზე. კოლეჯი  უზრუნველყოფს კომისიის წევრთა შესაძლებლობების გაძლიერებას 

(ვორქშოპი, ტრენინგი), სანამ კომისია მუშაობას შეუდგება. 

ზ) კომისიაში შესაძლოა მონაწილეობდნენ:   კოლეჯის ადმინისტრაციის წარმომადგენელი, დარგის 

სპეციალისტი,  მოწვეული სპეციალისტი და სხვა პირები; 

26. კოლეჯი უზრუნველყოფს დადასტურების კომისიის მიერ ვერიფიკაციის პროცესის სრულფასოვანი 

განხორციელების ხელშეწყობას. ხარისხის უზრუნველყოფის პრინციპების გათვალისწინებით 

განხორციელდება კომისიის უკუკავშირის ანალიზი ადმინისტრაციულ პროცესებთან ან განხორციელებულ 

შეფასებებთან მიმართებით, ადმინისტრაციული პროცესების და ინტეგრირებული მოდულების 

სწავლების ხარისხის გასაუმჯობესებლად. 

27. კოლეჯი უზრუნველყოფს პროფესიული სტუდენტის ინფორმირებას ინტეგრირებული ზოგადი 

მოდულებით გათვალისწინებული სწავლის შედეგების დადასტურების პროცესის თაობაზე დადგენილი 

წესის მიხედვით. კერძოდ, შეფასების შესახებ საჭირო ინფორმაცია სასწავლო პროცესის მენეჯერისა და 

პროფესიული მასწავლებლის მიერ წინასწარ იქნება მიწოდებული ყველა შესაფასებელი პირისათვის. 

28. კოლეჯი  უზრუნველყოფს პროფესიული სტუდენტის ინფორმირება ინტეგრირებული ზოგადი 

მოდულებით გათვალისწინებული სწავლის შედეგების დადასტურების პროცესისა და შეფასების 

კონვერტაციის შესაძლებლობის თაობაზე. 

29. კოლეჯი უზრუნველყოფს კურსდამთავრებულებისათვის  ინფორმაციის მიწოდებას/ხელმისაწვდომობას 

შეფასების კონვერტაციის შესაძლებლობის თაობაზე აღნიშნული წესის შესაბამისად. 

მუხლი 6. შეფასების პროცედურა და ქცევის წესები შეფასების პროცესში 

 

1. შეფასების პროცესის დაწყებამდე, შემფასებელი ახდენს სტუდენტის ვინაობის იდენტიფიცირებას, ხოლო 

საჭიროების შემთხვევაში, სტუდენტი წარმოადგენს პირადობის დამადასტურებელ დოკუმენტს.  

2. შეფასების პროცესის დაწყებამდე შესაფასებელ პირებს გაეცნობათ ქცევის წესები.  

3. შეფასებისას დაუშვებელია სამუშაო ფურცლის შეტანა. საჭიროების შემთხვევაში, დამატებითი ფურცელი 

მოეთხოვება შემფასებელს. 

4. შეფასების პროცესის ორგანიზებულად ჩატარების მიზნით, პროფესიულ სტუდენტი ვალდებულია, შეფასების 

პროცესზე გამოცხადდეს შეფასების დაწყების განსაზღვრულ დროს. 

5. შეფასების მსვლელობისას პროფესიულ სტუდენტს ეკრძალება:  

ა) მობილური ტელეფონის, ან სხვა ელექტრონული აპარატურის გამოყენება (გარდა იმ შემთხვევებისა თუ ეს 

შეფასების წესით არის დაშვებული);  

ბ) შეფასების პროცესის დამხმარე მასალის – სახელმძღვანელოების, ჩანაწერების, ფურცლების და სხვ. 

გამოყენება (გარდა იმ შემთხვევებისა თუ ეს შეფასების წესით არის დაშვებული);  

გ) სივრცის დატოვება შესვენებამდე/სრულად დამთავრებამდე, გარდა ჯანმრთელობის მდგომარეობით 

განპირობებულისა;  

დ) შეფასების პროცესის დროს საუბარი, ხმაური, ჟესტიკულაციის გამოყენება ერთმანეთთან; 

ე) სხვა პროფესიულ სტუდენტისათვის ხელის შეშლა ნებისმიერი ფორმით;  

ვ) სხვა პირის დახმარება, სხვისაგან დახმარების მიღება ნებისმიერი ფორმით;  

ზ)გადაწერა 

6. ამ მუხლით გათვალისწინებული მოთხოვნების დარღვევის შემთხვევაში პროფესიულ პროფესიულ სტუდენტს 

მიეცემა გაფრთხილება, ხოლო დარღვევის განმეორებისას მას დაატოვებინებენ შეფასების სივრცეს.  

7. შეფასების დროის ამოწურვამდე მიცემული დავალების (ტესტი, პრაქტიკული დავალება) შესრულების 

შემთხვევაში, პროფესიულ პროფესიულ სტუდენტს უფლება აქვს, დატოვოს შეფასების ადგილი მხოლოდ 

პროფესიული განათლების მასწავლებლის თანხმობის შემთხვევაში; 

8. იმ შემთხვევაში თუ შეფასება ხორციელდება ელექტრონული სისტემის მეშვეობით, შეფასების ინსტრუმენტი 

მატერიალურის იდენტურია და ტესტი გაითიშება წინასწარ განსაზღვრული შეფასების დროის ამოწურვისთანავე. 

მუხლი 7. შეფასების შედეგების გაცნობა და უკუკავშირი 

 

1. განმავითარებელი შეფასების ფარგლებში, პროფესიული სტუდენტისათვის უკუკავშირის შესახებ ინფორმაციის 

მიწოდება ხდება მისი სურვილის შესაბამისად, ჯგუფში (წერილობითი ან სიტყვიერი თანხმობის შემდეგ) ან 

მასწავლებლის მიერ მიწოდებული პერსონალური უკუკავშირით. 

2. უკუკავშირი უნდა იყოს კონკრეტული, შედეგზე ორიენტირებული და შეიცავდეს განვითარების რეკომენდაციებს.  

3. განმსაზღვრელი შეფასებისას მიღებული შედეგები სტუდენტებს ეცნობებათ არაუმეტეს 2 დღის ვადაში,  

ინდივიდუალურად,  მასწავლებლის მიერ. 

4. დაუშვებელია სტუდენტთა შეფასების შედეგების გამოცხადება ჯგუფში, თუ აღნიშნული არ არის შეთანხმებული 

სტუდენტებთან; 

5. მოდულის განმახორციელებელი პირი ვალდებულია სტუდენტთა შედეგები განზოგადებული სახით განიხილოს 

ჯგუფში და გასცეს შესაბამისი რეკომენდაციები, სტუდენტთა აკადემიური მიღწევების გასაუმჯობესებლად. 

6. პროფესიულ სტუდენტთა შეფასების შედეგები შესაძლოა გამოყენებულ იქნას საგანმანათლებლო პროგრამების 

განვითარების კუთხითაც. ამ შედეგებზე დაყრდნობით შეიძლება შეიცვალოს მოდულების რიგითობა, სწავლების 

მეთოდები, შეფასების ინსტრუმენტი ან საგანმანათლებლო რესურსები და სხვა. 

მუხლი 8. უარყოფითი შეფასება, დამატებითი შეფასება და მიღებული შეფასების გასაჩივრება 

 

1. განმსაზღვრელი შეფასებისას, უარყოფითი შედეგის მიღების ან შეფასებაზე გამოუცხადებლობის შემთხვევაში, 

პროფესიულ სტუდენტს, უფლება აქვს მოითხოვოს სწავლის შედეგების მიღწევის დამატებითი შეფასება 

ერთჯერადად: 

ა) თუ აღნიშნული მოდული წარმოადგენს სხვა მოდულზე დაშვების წინაპირობას, სტუდენტს სტუდენტს ეძლევა 

დამატებით შეფასებაზე გასვლის შესაძლებლობა დაუდასტურებელი მოდულის დასრულებიდან არაუმეტეს ერთი 

კვირის ვადაში, ხოლო დამატებითი შეფასების შედეგად სწავლის შედეგის დაუდასტურებლობის ან 

გამოუცხადებლობის შემთხვევაში, მას შეუწყდება სტუდენტის სტატუსი. 

ბ) თუ აღნიშნული მოდული არ წარმოადგენს სხვა მოდულზე დაშვების წინაპირობას, სტუდენტს ეძლევა სწავლის 

გაგრძელების და ერთჯერადად დამატებით შეფასებაზე ალტერნატიული გასვლის შესაძლებლობა პროგრამის 

დასრულებამდე ან/და პრაქტიკული პროექტის დაწყებამდე არანაკლებ 1 თვით ადრე, პროგრამის სპეციფიკიდან 

გამომდინარე. ხოლო დამატებითი შეფასების შედეგად სწავლის შედეგების დაუდასტურებლობის ან 

გამოუცხადებლობის შემთხვევაში, მას შეუწყდება სტუდენტის სტატუსი.  

2. მილევად რეჟიმში განხორციელებადი პროგრამების შემთხვევაში, განმსაზღვრელი შეფასებისას, სტუდენტის 

გამოუცხადებლობის ან შედეგის დაუდასტურებლობისას, თუ დაუდასტურებელი მოდულის დაძლევა შემდგომ 

მოდულზე დაშვების წინაპირობაა, სტუდენტს პირობითად ეძლევა სწავლის გაგრძელების და ერთჯერადად 

დამატებით შეფასებაზე გასვლის შესაძლებლობა დაუდასტურებელი მოდულის დასრულებიდან არაუმეტეს ერთი 

კვირის ვადაში, ხოლო დამატებითი შეფასების შედეგად სწავლის შედეგის დაუდასტურებლობის ან 

გამოუცხადებლობის შემთხვევაში, მას შეუწყდება სტუდენტის სტატუსი. 

3. დამატებითი შეფასების შესახებ პროფესიული სტუდენტის განცხადება მიიღება შეფასების  გამოქვეყნებიდან 

მეორე დღეს. 

4. განმეორებით გამოცდის შემთხვევაში, პროფესიული განათლების მასწავლებელს შეუძლია იგივე შეფასების 

ინსტრუმენტის გამოყენება. ახალი შეფასების ინსტრუმენტი გამოიყენება იმ შემთხვევაში, როდესაც გამოცდაზე 

გამოყენებული იყო ტესტები (ასეთ შემთხვევაში შესაძლებელია კითხვების რიგითობის შეცვლა, სწორი პასუხების 

რიგითობის შეცვლა და სხვ). 

5. პროფესიული მასწავლებელი პროფესიული სტუდენტის მიერ დაწერილ როგორც ძირითად, ასევე განმეორებით 

გამოცდას ამოწმებს არაუმეტეს 2 დღის ვადაში. 

6. პროფესიულ სტუდენტს უფლება აქვს მიღებული შედეგი გაასაჩივროს.  

7. მიღებული შეფასების გასაჩივრების მიზნით, პროფესიული სტუდენტი წერილობითი განცხადებით მიმართავს 

კოლეჯის დირექტორის შეფასების გაცნობიდან ორი სამუშაო დღის ვადაში და ითხოვს მიღებული შეფასების 

გადასინჯვას; 

8. შემფასებელი ვალდებულია შედეგის გაპროტესტების შემთხვევაში პროფესიულ სტუდენტს დაუსაბუთოს 

მიღებული შეფასების ობიექტურობა, უფლებამოსილია პროფესიული სტუდენტის შეფასება შეცვალოს 

(პროფესიული სტუდენტის სასარგებლოდ) ან დატოვოს ძალაში, თუ პროფესიული სტუდენტის მიერ წარმოდგენილი 

საჩივარი უსაფუძვლო ან დაუდასტურებელია. იმ შემთხვევაში, თუ პროფესიული სტუდენტი ამჯერადაც არ ეთანხმება 

მიღებულ შეფასებას, საჩივრის რეგისტრაციიდან 3 სამუშაო დღის განმავლობაში, დირექტორის ბრძანების 

საფუძველზე, იქმნება სააპელაციო კომისია (შემდგომში კომისია) და განისაზღვრება საკითხის განხილვის ვადა, 

რომელიც არ უნდა აღემატებოდეს 5 სამუშაო დღეს.  

9. განხილვის დაწყების შესახებ დაუყოვნებლივ ეცნობება საჩივრის ავტორს და განემარტება მისი უფლებები და 

მოვალეობები აღნიშნული განხილვის ფარგლებში. 

10. სააპელაციო კომისიის შემადგენლობაში შესაძლოა შედიოდნენ: პროგრამის ხელმძღვანელი (ინტერესთა 

კონფლიქტის გამორიცხვით), სასწავლო პროცესის მენეჯერი, პროფესიული განათლების მასწავლებელ(ებ)ი 

(ინტერესთა კონფლიქტის გამორიცხვით), რომელთა უფლება მოვალეობები იქნება გაწერილი ბრძანებით. 

11. კომისია პროფესიული სტუდენტის განცხადების სრულყოფილად და სამართლიანად განხილვის მიზნით, 

გადახედავს და აფასებს შესრულების მტკიცებულებას ან თავიდან აფასებს პროფესიულ სტუდენტს განმსაზღვრელი 

შეფასებით, რომლის შედეგების საფუძველზე საოქმო დადგენილების სახით, აფორმებს პასუხს პროფესიული 

სტუდენტის განცხადებაზე.  

12. აღნიშნული პასუხი პროფესიულ სტუდენტს ეცნობება დაუყოვნებლივ.  

მუხლი 9.  შეფასების შედეგების გაფორმება, შეფასების უწყისის წარმოება და რეგისტრაცია  

 

1. შედეგების გაფორმების მიზნით, მასწავლებელს განმსაზღვრელი შეფასების შედეგები გადააქვს 

განმსაზღვრელი შეფასების ფურცელზე (დანართი #4), რომელიც უნდა მოიცავდეს:  

ა) პროგრამის დასახელებას 

ბ) მოდულის დასახელებას 

გ) შეფასების თარიღს 

დ) შემფასებლის სახელსა და გვარს 

ე) შემფასებლის ხელმოწერას 

ვ) სტუდენტის სახელსა და გვარს 

ზ) ჯგუფის ნომერს 

თ) დადასტურებულ სწავლის შედეგ/ებ/ს 

ი) მტკიცებულების ტიპს/სახეს 

კ) განმსაზღვრელი შეფასების შედეგს 

2. შეფასების ფურცელზე შემფასებელთან ერთად ხელს აწერს სტუდენტი. 

3. პროფესიული სტუდენტის შეფასების შედეგები ფორმდება უწყისით. 

4. შეფასების უწყისის ძირითადი ფორმა (დანართი #5) მოიცავს შემდეგ ინფორმაციას:  

ა) დაწესებულების ლოგო და დასახელება,  

ბ) საგანმანათლებლო პროგრამის და მისანიჭებელი კვალიფიკაციის დასახელება,  

გ) შემფასებლის სახელი, გვარი და ხელმოწერა 

დ) ჯგუფის ნომერი, 

ე) პროფესიული სტუდენტის სახელი, გვარი, პირადი ნომერი,  

ვ) უწყისის შევსების თარიღი და ნომერი,  

ზ) შეფასების შედეგი(დადასტურება, ვერ დადასტურება) 

თ) მოდულის (სარეგისტრაციო ნომრის მითითებით) და სწავლის შედეგის დასახელება, 

5. შეფასების უწყისი ფორმდება მოდულის დასრულებიდან (საბოლოო შეფასებების ჩატარება, განმეორებითი 

შეფასების ჩათვლით) ათი კალენდარული დღის ვადაში; 

6. შეფასების უწყისს აწარმოებს შესაბამისი მოდულის განმახორციელებელი პროფესიული მასწავლებელი და 

ხელმოწერით ადასტურებს უწყისში მოცემული ინფორმაციის სისწორეს;  

7. სწავლის შედეგების დადასტურების  უწყისები  პროფესიული სტუდენტისათვის კვალიფიკაციის 

მინიჭებამდე ინახება სასწავლო პროცესის მენეჯერთან. ხოლო კვალიფიკაციის მინიჭების შემდეგ გადაეცემა 

არქივს და ინახება უვადოდ. 

8. სასწავლო პროცესის მენეჯერი აწარმოებს უწყისების აღრიცხვის სარეგისტრაციო ჟურნალს (დანართი #6), 

რომელშიც მითითებულია შემდეგი ინფორმაცია: 

ა) უწყისის რეგისტრაციის ნომერი; 

ბ) პროფესიული საგანმანათლებლო პროგრამის დასახელება; 

გ) მოდულის დასახელება დასარეგისტრაციო ნომერი; 

დ) შემფასებელი; 

ე) უწყისის გახსნის თარიღი; 

ვ) მტკიცებულებ(ებ)ის შენახვის ადგილი; 

ზ) შენიშვნა. 

მუხლი 10.  სასწავლო პროცესის ფარგლებში შექმნილი მტკიცებულებების/პროდუქტის შენახვის, 

განკარგვისა და ნარჩენების უტილიზაციის წესი  

 

1. ყველა სწავლის შედეგი დადასტურებული უნდა იქნას შესაბამისი მტკიცებულებით.  

2. შეფასების მტკიცებულება არის დასტური იმისა, რომ შეფასების პროცესი შედგა და განხორციელდა  

3. შეფასების მტკიცებულებების შეგროვებაზე პასუხისმგებლობა ეკისრება მოდულის განმახორციელებელ 

პირს/შემფასებელს. 

4. შეფასების მტკიცებულება წარმოადგენს შესაფასებელი პირის მიერ სწავლის შედეგის მიღწევის მატერიალური 

ან ციფრული სახით  დადასტურებას.  

5. შეფასების მტკიცებულებები უნდა უზრუნველყოფდეს სტუდენტის იდენტიფიცირების საშუალებას. 

6. შეფასების პროცესში, პროფესიული განათლების მასწავლებელმა უნდა შეაფასოს წარმოდგენილი 

მტკიცებულების შესაბამისობა სწავლის შედეგების კრიტერიუმებთან.  შეფასება უნდა ეფუძნებოდეს 

მტკიცებულებას, რომელიც უნდა იყოს ვალიდური, ავთენტური, საკმარისი, ტრანსფერული და მოდულის 

სპეციფიკით დადგენილ მოთხოვნებთან ხარისხის დონის შესაბამისი: 

ა) მტკიცებულების საკმარისობა – მტკიცებულება საკმარისია, თუ ამ მტკიცებულების საფუძველზე 

შესაძლებელია დადგინდეს, რომ პროფესიულ სტუდენტს შეუძლია საქმიანობის განხორციელება შესრულების 

კრიტერიუმების შესაბამისად;  

ბ) მტკიცებულების ვალიდურობა – ვალიდურია მტკიცებულება, თუ ის ზუსტად ასახავს იმას, რაც უნდა 

შეფასებულიყო;  

გ) მტკიცებულების ავთენტურობა – მტკიცებულება ავთენტურია, თუ ის შესრულებულია შესაფასებელი პირის 

მიერ, რაც დასტურდება შესაბამისი ხელმოწერით; 

7. შეფასების მტკიცებულებები ინახება შეფასების უწყისის გაფორმებიდან 3 წლის ვადით. შემდგომ ხდება მათი 

განადგურება/უტილიზაცია დადგენილი წესით ან რჩება კოლეჯში საგანმანათლებლო მიზნებისათვის. 

8. მტკიცებულება შესაძლებელია დაცული იქნეს როგორც მატერიალური, ისე ელექტრონული სახით. 

9. საგანმანათლებლო პროგრამის განხორციელებისას შექმნილი ელექტრონული პროდუქტი (თუ ეს 

დაკავშირებულია სწავლის შედეგის დადასტურებასთან, ანუ წარმოადგენს მტკიცებულებას), დაცულობის მიზნით 

იწერება სპეციალურ მეხსიერების ბარათზე და ინახება კოლეჯში შეფასების უწყისის გაფორმებიდან 3 წლის 

ვადით, რის შემდეგაც ნადგურდება დადგენილი წესით. 

10. შეფასების მტკიცებულებების მიკვლევადობის უზრუნველსაყოფად, სასწავლო პროცესის მენეჯერი შეფასების 

უწყისების აღრიცხვის სარეგისტრაციო ჟურნალში ასახავს თითოეული კონკრეტული მტკიცებულების განთავსების 

ადგილს. 

11. შეფასების მტკიცებულებებს აგროვებს პროფესიული მასწავლებელი, რომელიც მოდულის დასრულების 

შემდეგ გადასცემს სასწავლო პროცესის მენეჯერს. 

12. .სასწავლო პროცესში შექმნილი ნაწარმის კოლეჯის ბალანსზე აყვანის მიზნით მასზე გახარჯული მასალის 

კალკულაციის მიხედვით მოხდება თვითღირებულების გაანგარიშება.  

13. სასწავლო მიზნებისათვის ორგანიზებულ ტექნოლოგიურ პროცესში წარმოშობილი ნარჩენების უტილიზაცია 

უნდა განხორციელდეს სახელმწიფო ორგანოების მიერ დადგენილი ნარჩენების უტილიზაციის წესების დაცვით, 

ასეთის არსებობის შემთხვევაში. სხვა შემთხვევაში უტილიზაცია უნდა განხორციელდეს იმგვარად, რომ ზიანი არ 

მიადგეს გარემოს და გარშემო მყოფ პირებს. 

14. ნარჩენების შეგროვებაზე და უტილიზაციაზე პასუხისმგებლობა ეკისრება კოლეჯს.  

15. კოლეჯის ტერიტორიაზე ნარჩენების ორგანიზებული შეგროვების, დროებითი შენახვის და ტრანსპორტირების 

სისტემა მოიცავს შემდეგ ეტაპებს: 

ა) ნარჩენების შეგროვება, ტიპობრივად დახარისხება სხვადასხვა პროფესიული საგანმანათლებლო 
პროგრამის სასწავლო სივრცეში (ბაზაზე);  
ბ) ნარჩენების გადატანა სანაგვე კონტეინერებში;  
გ) სახიფათო ნარჩენების დროებითი შენახვა კოლეჯის ტერიტორიაზე სპეციალურად გამოყოფილ 
კონტეინერებში, ხოლო არასახიფათო (უსაფრთხო) ნარჩენები შეიძლება განთავსდეს მუნიციპალური 
ნარჩენებისათვის განკუთვნილ კონტეინერებში. 

 

მუხლი 11. კვალიფიკაციის მინიჭება პროფესიული სტუდენტებისთვის და დიპლომის/სერტიფიკატის 

გაცემა  

1. კვალიფიკაცია არის დაწესებულების მიერ სწავლის შედეგის მიღწევის შეფასებისა და დადასტურების ფორმალური 

შედეგი, რომელიც დასტურდება პროფესიული განათლების დამადასტურებელი სახელმწიფო დოკუმენტით – 

დიპლომით.  

2. დიპლომთან ერთად გაიცემა დიპლომის დანართი, რომელიც წარმოადგენს დიპლომის განუყოფელ ნაწილს. 

3. პირი, რომელიც სრულად ვერ აითვისებს პროფესიულ საგანმანათლებლო პროგრამის ყველა კომპონენტს და წყვეტს 

სწავლას, უფლებამოსილია, მოითხოვოს ცნობა გავლილი მოდულების ან დადასტურებული სწავლის შედეგების 

შესახებ ან მოდულის ყველა სწავლის შედეგის დადასტურების შემთხვევაში, მოითხოვოს სერტიფიკატი, რომლის 

ფორმა დადგენილია კანონმდებლობით. 

4. თითოეულ მოდულს მინიჭებული აქვს კრედიტების რაოდენობა, რომელსაც პროფესიული სტუდენტი იღებს მხოლოდ 

მოდულით გათვალისწინებული ყველა სწავლის შედეგის მიღწევის შემდეგ.  

5. კვალიფიკაციის მინიჭებისათვის პროფესიულმა სტუდენტმა უნდა დააგროვოს ყველა მოდულით გათვალისწინებული 

კრედიტი.   

6. პროფესიული სტუდენტისთვის კვალიფიკაციის მინიჭების დამატებითი წინაპირობაა საკვალიფიკაციო გამოცდის 

ჩაბარება, იმ შემთხვევაში თუ იგი ამთავრებს იმ პროფესიულ საგანმანათლებლო პროგრამას, რომელშიც 

განსაზღვრულია კვალიფიკაციის მინიჭების წინაპირობად საკვალიფიკაციო გამოცდის ჩაბარება. 

7. კოლეჯის დირექტორის ინდივიდუალური ადმინისტრაციულ–სამართლებრივ აქტით შექმნილი კვალიფიკაციის 

მიმნიჭებელი კომისია იღებს გადაწყვეტილებას პროფესიული სტუდენტისთვის კვალიფიკაციის მინიჭების ან 

მინიჭებაზე უარის თქმის შესახებ.  

8. კვალიფიკაციის მიმნიჭებელი კომისია თავის გადაწყვეტილებას პროფესიული სტუდენტისთვის კვალიფიკაციის 

მინიჭების ან მინიჭებაზე უარის თქმის შესახებ ასახავს ოქმში, რომელიც წარედგინება კოლეჯის დირექტორს შესაბამისი 

ინდივიდუალური ადმინისტრაციულ-სამართლებრივი აქტის გამოცემის მიზნით.  

9. იმ საშუალო პროფესიული საგანმანათლებლო პროგრამის დაძლევის შედეგად, რომელშიც ინტეგრირებულია 

ზოგადი განათლების საშუალო საფეხურის სწავლის შედეგები, გაიცემა დიპლომი და სრული ზოგადი განათლების 

დამადასტურებელი დოკუმენტი, გარდა შემდეგი შემთხვევისა: იმ პროფესიულ სტუდენტს, რომელმაც საშუალო 

პროფესიული საგანმანათლებლო პროგრამა, რომელშიც ინტეგრირებულია ზოგადი განათლების საშუალო საფეხურის 

სწავლის შედეგები, დაძლია ინდივიდუალური სასწავლო გეგმით განსაზღვრული, პროგრამის სწავლის შედეგებისგან 

განსხვავებული სწავლის შედეგების მიღწევის საფუძველზე, გადაეცემა სრული ზოგადი განათლების 

დამადასტურებელი დოკუმენტი და მოდულით განსაზღვრული სწავლის შედეგების მიღწევა, მოთხოვნის შემთხვევაში, 

დასტურდება სერტიფიკატითა და დანართით. მოდულით განსაზღვრული სწავლის შედეგების სრულად 

დაუდასტურებლობის შემთხვევაში კოლეჯი ვალდებულია, მოთხოვნის შემთხვევაში, გასცეს ცნობა აღნიშნული 

მოდულის ფარგლებში დადასტურებული სწავლის შედეგების შესახებ. 

10. პირი, რომელიც სრულად ვერ აითვისებს პროფესიულ საგანმანათლებლო პროგრამის ყველა კომპონენტს და წყვეტს 

სწავლას, უფლებამოსილია, მოითხოვოს ცნობა გავლილი მოდულების ან დადასტურებული სწავლის შედეგების შესახებ 

ან   მოდულის ყველა სწავლის შედეგის დადასტურების შემთხვევაში, მოითხოვოს                         სერტიფიკატი, რომლის 

ფორმა დადგენილია  კანონმდებლობით. 

11. კვალიფიკაციის დამადასტურებელი დიპლომი და დიპლომის დანართი გაიცემა პროგრამის დასრულებიდან 

არაუგვიანეს 6 თვის ვადაში. 

12. საბაზო/საშუალო /უმაღლესი პროფესიული საგანმანათლებლო პროგრამის დაძლევის შედეგად პირს ენიჭება 

შესაბამისად ეროვნული კვალიფიკაციების ჩარჩოს მე-3/მე-4/მე-5 დონის კვალიფიკაცია. 

13. დიპლომის/სერტიფიკატის დაკარგვის/განადგურების შემთხვევაში, დაინტერესებული პირი უფლებამოსილია 

განცხადებით მიმართოს კოლეჯის დირექტორს. დაწესებულება 1 თვის ვადაში ამზადებს დიპლომის/სერტიფიკატის 

დუბლიკატს. 

მუხლი 12. კრედიტების მინიჭების ზოგადი წესი და კრედიტების გადატანა (ტრანსფერი) 

 

1. კრედიტების მინიჭება ხორციელდება სამ ეტაპად:  

ა) კვალიფიკაციის მინიჭებისათვის საჭირო კრედიტების მინიმალური მოცულობის განსაზღვრა;   

ბ) სწავლის შედეგების მოცულობის განსაზღვრა კრედიტებში;  

გ) მოდულისთვის კრედიტების ჯამური მოცულობის განსაზღვრა. 

2. კვალიფიკაციის მისანიჭებლად საჭირო კრედიტების რაოდენობა განისაზღვრება პროფესიული საგანმანათლებლო 

სტანდარტით განსაზღვრული კვალიფიკაციის დონისა და პროგრამის ხანგრძლივობის მიხედვით.  

3. ერთი კალენდარული წლის განმავლობაში ფორმალური განათლების ფარგლებში სრული სასწავლო დატვირთვის 

პირობებში მიღწევადი სწავლის შედეგების ერთობლიობა შეადგენს 60 კრედიტს. სრული სასწავლო დატვირთვა 

გულისხმობს პირის მიერ ერთი კალენდარული წლის მანძილზე 1500 – 1800  (საკონტაქტო და არასაკონტაქტო) საათიან 

დატვირთვას.  

4. სწავლის შედეგის მოცულობა კრედიტებში არის რიცხვითი გამოსახულება, რომელიც სწავლის შედეგს ენიჭება კონკრეტული 

კვალიფიკაციის მიზნებიდან გამომდინარე მისი მნიშვნელოვნების გათვალისწინებით.  

5. სწავლის შედეგის მოცულობა კრედიტებში განისაზღვრება შემდეგი კრიტერიუმების გათვალისწინებით: ა) სწავლის 

შედეგის მნიშვნელოვნება პირისთვის შრომის ბაზარზე გასვლის ან სოციალური ინტეგრაციისთვის;  

ბ) სწავლის შედეგის სირთულე, მასშტაბურობა და კომპლექსურობა;   

გ) პირის მიერ სწავლის შედეგის მისაღწევად გასაწევი ძალისხმევა.  

6. მოდულის კრედიტი წარმოადგენს მასში შემავალი სწავლის შედეგების კრედიტების ჯამს.  

7. დასაშვებია სხვადასხვა კვალიფიკაციის ფარგლებში ერთიდაიმავე სწავლის შედეგისათვის კრედიტების განსხვავებული 

მოცულობის მინიჭება.  

8. კრედიტების მინიჭების მეთოდოლოგია განისაზღვრება სსიპ – განათლების ხარისხის განვითარების ეროვნული ცენტრის 

დირექტორის ინდივიდუალური ადმინისტრაციული-სამართლებრივი აქტით.  

9. პირს კრედიტი ენიჭება სწავლის შედეგის მიღწევის დადასტურების საფუძველზე. 14.2. სწავლის შედეგების მიღწევა 

შესაძლებელია როგორც ფორმალური განათლების, ისე არაფორმალური განათლების მიღების გზით.  

10. სწავლის შედეგის დადასტურება ხორციელდება:   

ა) სწავლის შედეგის შეფასებით;  

ბ) სწავლის შედეგის აღიარებით. 

11. ფორმალური განათლების ფარგლებში მიღწეული სწავლის შედეგის მიღწევის შეფასება ხორციელდება შესაბამისი 

პროგრამით განსაზღვრული წესით.  

12. არაფორმალური განათლებისა და ფორმალური განათლების ფარგლებში მიღწეული სწავლის შედეგების აღიარება 

ხორციელდება საქართველოს კანონმდებლობით დადგენილი წესით.  

13. კრედიტების გადატანის (ტრანსფერის) მიზანია მთელი სიცოცხლის მანძილზე სწავლის ხელშეწყობა, რაც უზრუნველყოფს 

პირისთვის სწავლის გაგრძელების ან/და კვალიფიკაციის მინიჭების შესაძლებლობას. 15.2. კრედიტების გადატანა 

(ტრანსფერი) ხორციელდება პირის მიერ ფორმალური განათლებისა ან/და არაფორმალური განათლების ფარგლებში 

მიღწეული სწავლის შედეგების აღიარების გზით. 15.3. სწავლის შედეგების აღიარების შემთხვევაში კრედიტების გადატანა 

(ტრანსფერი) ხორციელდება იმ პროგრამით გათვალისწინებული კრედიტების რაოდენობის შესაბამისად, რომლის 

მიზნებისთვისაც მოხდა სწავლის შედეგების აღიარება.  

14. კრედიტების გადატანას (ტრანსფერს) ახორციელებს შესაბამისი კვალიფიკაციის მინიჭებაზე უფლებამოსილი 

დაწესებულება.  

 

მუხლი 13. დასკვნითი დებულებები 

 

1. წინამდებარე წესი მტკიცდება კოლეჯის დირექტორის ბრძანებით.  

2. წესში ცვლილებების და დამატებების შეტანა შესაძლებელია კოლეჯის დირექტორის ბრძანებით. 

 


